
Član 3.
Sastavni dio Finansijskog plana Zavoda zdravstvenog osiguranja Tuzlanskog kantona za 2019. godinu su Operativni 

programi zdravstvene zaštite i zdravstvenog osiguranja za 2019. godinu.

Član 4.
Sredstva zdravstvenog osiguranja ostvaruju se uplatom doprinosa za obavezno zdravstveno osiguranje u skladu sa 

Zakonom o doprinosima („Službene novine F BiH”, br. 35/98, 54/00, 16/01, 37/01, 1/02, 17/06, 14/08, 91/15 i 104/16), 
Pravilnikom o načinu obračunavanja i uplate doprinosa (‘’Službene novine F BiH’’, br. 64/08, 81/08, 98/15, 6/17 i 38/17) 
i Odlukom o osnovicama i stopama i načinu obračuna i uplate doprinosa za obavezno zdravstveno osiguranje (‘’Službene 
novine Tuzlanskog kantona’’, br. 1/10, 9/12, 4/14, 16/14, 7/15, 17/15 i 5/16).

Član 5.
Zavod zdravstvenog osiguranja Tuzlanskog kantona, kao nosilac izvanbudžetskog fonda, provodi izvršenje ovog plana 

ostvarujući funkcije prikupljanja i trošenja sredstava, uključujući i propisane postupke kontrole, evidentiranja i izvještavanja.

Član 6.
Planirana sredstva utvrđena ovim Finansijskim planom će se raspoređivati prema namjenama srazmjerno ostvarenim 

prihodima u periodu u kojem se raspoređuju, uz mogućnost preraspodjele utvrđenih sredstava između pojedinih stavki 
izdataka kao posljedice promjena zdravstvenog stanja i stvarnih potreba stanovništva, o čemu odluku donosi organ 
upravljanja.

Član 7.
Za rashode za koje nisu predviđena sredstva ili su predviđena u nedovoljnom iznosu, ukoliko se ukaže neodložna 

potreba, predviđena je tekuća rezerva. Raspored sredstava tekuće rezerve po utvrđenom prijedlogu, odobrava organ 
upravljanja.

Član 8.
U skladu sa članom 9. stav 2. Zakona o Zavodu zdravstvenog osiguranja Tuzlanskog kantona i članom 89. Zakona 

o zdravstvenom osiguranju, sredstva iz Budžeta Kantona, koja se doznače na račun Zavoda zdravstvenog osiguranja 
Tuzlanskog kantona, rasporediti će se po namjenama a u skladu sa Zakonom.

Član 9.
Finansijski plan, nakon što Skupština Tuzlanskog kantona da saglasnost, primjenjivati će se od 01.01.2019. godine.

 Bosna i Hercegovina Predsjednik
 Federacija Bosne i Hercegvine  Upravnog odbora
 Tuzlanski kanton 
 Zavoda zdravstvenog osiguranja Tuzlanskog kantona Emir Softić, dipl.pravnik, v.r.
 Broj: 05-0511-1-64-9/18  
 Tuzla, 14.12.2018. godine

1098
Na osnovu člana 50. stav 3. Zakona o zdravstvenom 

osiguranju („Službene novine F BiH“ br. 30/97, 7/02, 70/08, 
48/11 i 36/18) i člana 10. Statuta Zavoda zdravstvenog 
osiguranja („Službene novine Tuzlanskog kantona“ broj: 4/16), 
Upravni odbor Zavoda zdravstvenog osiguranja Tuzlanskog 
kantona, na sjednici održanoj 26.12.2018. godine, donio je

P R AV I L N I K
o naknadi troškova prijevoza na teret sredstava 

Zavoda zdravstvenog osiguranja Tuzlanskog kantona

Član 1.
(Opće odredbe)

Ovim pravilnikom uređuju se kriteriji, visina i način 
ostvarivanja prava na naknadu troškova prijevoza na teret 

sredstava Zavoda zdravstvenog osiguranja Tuzlanskog 
kantona u vezi sa korištenjem zdravstvene zaštite.      
              

Član 2.
(Pravo na naknadu troškova prijevoza osiguranim licima)

(1) Osigurana lica ostvaruju pravo na naknadu troškova 
prijevoza u slučaju kad su upućena odnosno pozvana u 
zdravstvenu ustanovu van područja Kantona, na osnovu 
uputnice/mišljenja konzilija nadležne klinike JZU UKC Tuzla.

(2) Pravo na naknadu troškova prijevoza iz stava (1) 
ostvaruje se na osnovu medicinske dokumentacije. 

Član 3.

(1) Pod naknadom za troškove prijevoza iz člana 2. ovog 
pravilnika podrazumijeva se naknada u visini troškova prijevoza 



Petak, 28. decembar 2018. god. SLUŽBENE NOVINE TUZLANSKOG KANTONA Broj 18 - Strana 1927

javnim prijevoznim sredstvima (autobus, voz) gradskog, 
međugradskog i međunarodnog prometa, a prema najkraćoj 
relaciji prema službenom daljinomjeru javnog prijevoznika.

(2) Naknada troškova iz stava (1) ovog člana pripada i 
pratiocu osiguranog lica ukoliko je pratnja medicinski indicirana, 
a obavezno u slučaju da je osigurano lice dijete do 18 godina.

(3) Izuzetno, ako osigurano lice i njegov pratilac koriste 
avio prijevoz naknada troškova za prijevoz vrši se na osnovu 
priložene avionske karte.

Član 4.
           

(1) Ukoliko osigurano lice lično plati troškove prijevoza 
izvršit će mu se povrat sredstava u skladu sa odredbama ovog 
pravilnika.

(2) Uz zahtjev za povrat sredstava osigurano lice treba 
priložiti medicinsku dokumentaciju o pruženoj zdravstvenoj 
zaštiti, odnosno Saglasnost za liječenje osiguranog lica na teret 
sredstava fonda solidarnosti F BiH. 

(3) Postupak po zahtjevu osiguranog lica vodi se u skladu 
sa odredbama Zakona o upravnom postupku.

Član 5.
(Pravo na naknadu troškova zdravstvenim ustanovama za 

prijevoz sanitetskim vozilom)

(1) Ukoliko zdravstveno stanje osiguranog lica to 
zahtijeva, može se odobriti prijevoz sanitetskim vozilom, i to u 
sljedećim slučajevima:

a) kad zdravstvenu zaštitu koriste u skladu sa odredbama 
Odluke o utvrđivanju prioritetnih vertikalnih 
programa zdravstvene zaštite od interesa za Federaciju 
Bosne i Hercegovine i prioritetnih najsloženijih oblika 
zdravstvene zaštite iz određenih specijalističkih 
djelatnosti koje će se pružati osiguranim licima na 
teritoriji Federacije Bosne i Hercegovine,

b) kad zdravstvenu zaštitu ostvaruju u inostranstvu za 
koju su obezbijeđena donatorska sredstva,

c) kad se nalaze na stacionarnom liječenju u ugovornoj 
zdravstvenoj ustanovi i moraju se zbog daljeg liječenja 
premjestiti u drugu zdravstvenu ustanovu na teritoriji 
BiH,

d) kad su u skladu sa međunarodnim, međuentiteskim 
ili međukantonalnim sporazumima, kao hitan slučaj 
primljeni na liječenje u zdravstvenu ustanovu na teritoriji 
BiH ili u inostranstvu, te se zbog daljeg liječenja moraju 
premjestiti u ugovornu zdravstvenu ustanovu.

(2) Potrebu o prijevozu sanitetskim vozilom kao i potrebu 
za određivanjem stručne medicinske pratnje, a na osnovu 
zdravstvenog stanja osiguranog lica, određuje zdravstvena 
ustanova koja organizuje prijevoz. 

Član 6.

(1) Zdravstvena ustanova koja organizuje prijevoz, uz 
dostavu medicinske dokumentacije za osigurano lice, utvrđuje 
potrebu prijevoza sanitetskim vozilom i potrebu za određivanjem 
stručne medicinske pratnje i nivoa stručne pratnje na posebnom 
obrascu. 

(2) Saglasnost za prijevoz sanitetskim vozilom daje 
Zavod na obrascu iz stava (1) ovog člana koji je sastavni dio 
ovog pravilnika.

(3) Zdravstvena ustanova je obavezna koristiti isključivo 
obrazac iz stava (1) ovog člana i uredno popuniti sve rubrike istog. 

Član 7.

(1) Zdravstvena ustanova koja utvrđuje potrebu prijevoza 
sanitetskim vozilom ne može obaviti prijevoz osiguranog lica 
prije nego što dobije saglasnost od Zavoda.

(2) Izuzetno u hitnim slučajevima saglasnost od Zavoda 
se može tražiti naknadno ali ne duže od 7 (sedam) dana od dana 
izvršenog prijevoza. 

Član 8.

Zdravstvena ustanova koja je izvršila prijevoz 
osiguranog lica, nakon izvršenog prijevoza, Zavodu 
ispostavlja račun za izvršeni prijevoz u čijem prilogu je i 
ovjereni obrazac iz člana 6. ovog pravilnika.

Član 9.

Zdravstvena ustanova iz člana 8. ovog pravilnika ima 
pravo na naknadu troškova prijevoza sanitetskim vozilom, i to:

a) 1 KM po pređenom kilometru za odlazak i povratak,
b) dnevnicu za službeno putovanje, po važećim 

propisima o visini dnevnice,
c) troškove noćenja za vozača i medicinsku pratnju, 

ukoliko je ista predložena, u visini plaćenog hotelskog 
računa, osim hotela “de lux” kategorije,

d) troškove plaćene putarine.

Član 10.
(Prijelazne i završne odredbe)

Stupanjem na snagu ovog pravilnika stavlja se van 
snage Pravilnik o naknadi troškova prijevoza osiguranim 
licima kad su upućena da zdravstvenu zaštitu koriste 
van područja Tuzlanskog kantona (“Službene novine 
Tuzlanskog kantona” broj: 15/07) i Odluka o finansiranju 
troškova prijevoza sanitetskim vozilom, broj: 01-05-1-
15/14 od 21.01.2014. godine.

Član 11.

Ovaj pravilnik stupa na snagu 8 dana od dana 
objavljivanja u „Službenim novinama Tuzlanskog 
kantona“.

 Bosna i Hercegovina Predsjednik
 Federacija Bosne i Hercegvine  Upravnog odbora
 Tuzlanski kanton 
 Zavoda zdravstvenog osiguranja 
 Tuzlanskog kantona Emir Softić, dipl.pravnik, v.r.
 Broj: 05-0511-1-65-7/18
 Tuzla, 26.12.2018. godine   

datum 

M.P. 

M.P. 

_________________________ 
(Naziv zdravstvene ustanove) 
 
Broj: ________________________  
 
 
____________________________________ 
mjesto                             

 
 

MIŠLJENJE O POTREBI PRIJEVOZA 
SANITETSKIM VOZILOM  

Utvrduje se potreba prijevoza pacijenta ____________________________________ iz _____________________________  

rođenog: _________________________________  

koji se nalazi/upućuje na liječenje ________________________________________________________________________  
     (naziv zdravstvene ustanove u kojoj se osigurano lice nalazi/upućuje na liječenje) 

zbog_________________________________________________________________________________________________ 
(dijagnoza bolesti) 

Pacijentu za vrijeme prijevoza sanitetskim vozilom potrebna je/nije potrebna stručna pratnja radi 

____________________________________________________________________________________________________     
(kratak opis potrebe za određivanjem stručne pratnje i nivoa stručne pratnje) 

 
Na put će krenuti dana _____________ 20___. godine u _______sati. 

Ukupan put će trajati najduže  __________________________________________sati. 

________________________                                                                                                                                               
potpis ovlaštenog lica 

-- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

Zavod zdravstvenog osiguranja Tuzlanskog kantona 
Broj:  _______________________________  

Tuzla: _______________________________  

Na osnovu Pravilnika o naknadi troškova prijevoza na teret sredstava Zavoda zdravstvenog osiguranja Tuzlanskog 
kantona (‘’Službene novine Tuzlanskog kantona’’ broj:________) a po ukazanoj potrebi, daje se 

SAGLASNOST 
ZA PRIJEVOZ SANITETSKIM VOZILOM 

Osiguranom licu _______________________________ iz _______________________ rođenom _______________________  

odobrava se prijevoz sanitetskim vozilom po Mišljenju  ______________________________________________________  
(naziv zdravstvene ustanove) 

broj: ________________________ od ______________ 20_____. godine 

Za vrijeme prijevoza sanitetskim vozilom odobrava se / ne odobrava se stručna pratnja. 

Troskovi prijevoza sanitetskim vozilom, u skladu sa Pravilnikom o naknadi troškova prijevoza na teret sredstava Zavoda 
zdravstvenog osiguranja Tuzlanskog kantona, isplatit će se zdravstvenoj ustanovi koja je pružila uslugu. 

________________________                                                                                                                                               
potpis ovlaštenog lica 

230
Na temelju članka 31. stavak (1) točka 1) i članka 33. 

Zakona o notarima („Službene novine Federacije Bosne i 
Hercegovine“, broj: 45/02), u svezi sa člankom 65. Pravilnika o 
radu notara („Službene novine Federacije Bosne i Hercegovine“, 
br. 13/09 i 3/14), a na temelju pismeno podnesene obavijesti 
notara Škarica Jadranke broj: 29/2023 od 27.09.2023.godine, 
ministrica pravosuđa i uprave Tuzlanskog kantona donosi

RJEŠENJE
o prestanku službe notara i razrješenju notara

I.
Utvrđuje se prestanak službe notara, Škarica Jadranke, sa 

službenim sjedištem u Tuzli, ulica Petra Kočića 8, zaključno sa 
danom 12.02.2024. godine, zbog ispunjavanja uvjeta propisanih 
člankom 31. stavak (1) točka 2) Zakona o notarima, mirovina 
notara.

II.
Škarica Jadranka, notar iz Tuzle, razrješava se dužnosti 

notara zaključno sa danom 12.02.2024. godine, kao danom 
prestanka službe notara.

III.
Škarica Jadranka, iz Tuzle, ovim rješenjem gubi pravo na 

uporabu službenog naziva „notar“.

IV.
Imenovana je obvezna poduzeti sve radnje predviđene 

člankom 117. stavak (1) Zakona o notarima i člankom 66. 
Pravilnika o radu notara, te Povelju o imenovanju notara vratiti 
Ministarstvu pravosuđa i uprave Tuzlanskog kantona.

V.
Ovo rješenje stupa na snagu danom donošenja, a objavit će 

se u „Službenim novinama Tuzlanskog kantona“ i „Službenim 
novinama Federacije Bosne i Hercegovine“.

BOSNA I HERCEGOVINA
-Federacija Bosne i Hercegovine-

TUZLANSKI KANTON
Ministarstvo pravosuđa i uprave

Broj: UP1-06/1-30-031287/23
Tuzla, 10.01.2024. godine

MINISTRICA

Nataša Marošević,v.r.

231
Na temelju članaka 14. i 23. Zakona o ministarstvima i 

drugim organima uprave Tuzlanskog kantona („Službene novine 
Tuzlanskog kantona“, broj: 10/18 – prečišćeni tekst), članka 
18a. Pravilnika o uvjetima za propisivanje i izdavanje lijekova 
u prometu na malo („Službene novine FBiH“, br. 42/11, 64/11 
i 82/11), a uz mišljenje Zavoda za javno zdravstvo Tuzlanskog 
kantona broj: 14-264-20/23 od 26.12.2023. godine, ministar 
zdravstva donosi

O D L U K U
o listi zdravstvenih ustanova čiji uposlenici mogu 
propisivati lijekove za liječenje bolesti ovisnosti u 

2024. godini

I.
Ovom odlukom utvrđuje se lista zdravstvenih ustanova 

čiji uposlenici mogu propisivati lijekove za liječenje bolesti 
ovisnosti, a koji u sebi sadrže metadon, buprenorfin ili 
kombinaciju buprenorfina sa naloksonom, kako slijedi:

1. JZU Univerzitetski klinički centar Tuzla – Klinika za 
psihijatriju

II.
Ova odluka stupa na snagu danom donošenja, a primjenjivat 

će se u 2024. godini, te će biti objavljena u „Službenim novinama 
Tuzlanskog kantona“.  

BOSNA I HERCEGOVINA
-Federacija Bosne i Hercegovine-

TUZLANSKI KANTON
MINISTARSTVO ZDRAVSTVA

Broj: 13/1-33-31209-2/23
Tuzla, 08.01.2024. godine

MINISTAR

Prim.dr. Dušanka Bećirović,v.r.

 

232
Na temelju članka 50. stavak (3) Zakona o zdravstvenom 

osiguranju (,,Službene novine Federacije BiH“, br. 30/97, 7/02, 
70/08, 48/11, 36/18 i 61/22), i članka 10. Statuta Zavoda 
zdravstvenog osiguranja Tuzlanskog kantona Tuzla („Službene 
novine Tuzlanskog kantona“, broj: 4/16), Upravni odbor Zavoda 
zdravstvenog osiguranja Tuzlanskog kantona, na I. redovitoj 
sjednici održanoj 15.01.2024. godine, donosi

Pravilnik o  izmjenama i dopunama 
Pravilnika o naknadi troškova prijevoza na teret 

sredstava Zavoda zdravstvenog osiguranja Tuzlanskog 
kantona

Članak 1.
U Pravilniku o naknadi troškova prijevoza na teret sredstava 

Zavoda zdravstvenog osiguranja Tuzlanskog kantona („Službene 
novine Tuzlanskog kantona“, broj: 18/18), u članku 2. dodaje se 
novi stavak (2), koji glasi:

„(2) Pravo na naknadu troškova prijevoza ostvaruju i 
osigurane osobe kojima su pružene zdravstvene usluge koje se 
financiraju iz sredstava fonda solidarnosti Federacije BiH.“

Dosadašnji stavak (2) postaje stavak (3).

Članak 2.
U stavku (2) članka 4. Pravilnika briše se tekst: „(odnosno 

suglasnost za liječenje osigurane osobe na teret sredstava fonda 
solidarnosti F BiH)“˝.

Članak 3.
Ovaj pravilnik stupa na snagu danom donošenja i objavit će 

se u „Službenim novinama Tuzlanskog kantona“.

BOSNA I HERCEGOVINA
-Federacija Bosne i Hercegovine-

TUZLANSKI KANTON
Zavod zdravstvenog osiguranja 

Tuzlanskog kantona

Broj: 01-04-1-1-12/24
Tuzla, 15.01.2024. godine

Predsjednik Upravnog 
odbora

dr. Muhamed Osmanović,v.r.




